
Tigrinja 

www.svenskakyrkan.se 

ኣባላት ቤተ-ክርስትያን ሃገረ-ሽወደን እትዀኑሉ መገዲ  
 
ኣባላት ቤተ-ክርስትያን ሃገረ-ሽወደን ክትኰኑ ትደልዩ ዶ? መገዱ እንሆ፦  
 
ኣባላት እትዀኑሉ መገዲ፡ ስርዓተ-ጥምቀት እዩ 
ስርዓተ-ጥምቀት እቲ ኣባላት ቤተ-ክርስትያን እትዀኑሉ መገዲ እዩ። ጥምቀት ብየሱስ ክርስቶስ እተሰርዐ ቅዱስ ስርዓተ-
ግብሪ እዩ።  ሓደ ሰብ፡ ብመገዲ ስርዓተ-ጥምቀት ምስ ጎይታና የሱስ ክርስቶስ ሕብረት ይምስርት፤ ኣካል ናይ’ታ ዓለም-
ለኻዊት ቤተ-ክርስትያኑ ድማ ይኸውን።  
 
ንስርዓተ-ጥምቀትን ኣብ እምነት ክርስትና ንዘለዎ ትርጉምን ብዝምልከት ኣብ’ዚ ብምጥዋቕ ተወሳኺ ትሕዝቶ ከተንብቡ 
ትኽእሉ (መኽፈቲ መስመር)።  
 
ስርዓተ-ጥምቀት ኣባላት ቤተ-ክርስትያን ሃገረ-ሽወደን እትዀኑሉ ቅድመ-ኵነት እውን እዩ። ስርዓተ-ጥምቀት ምውሳድ፡ 
ብመሰረት ስርዓት ቤተ-ክርስትያን ሃገረ-ሽወደን፡ ኣባል ቤተ-ክርስትያን ሃገረ-ሽወደን ንምዃን የብቅዕ። እዚ ድማ 
ዕድሚኦም ንዓቕሚ ሰብ ንዝኣኸለ ሰባት ኰነ ንህጻናት ዝምልከት እዩ።   
 
ክትጥመቑ ምስእትደልዩ (ማለት ኣባላት ቤተ-ክርስትያን ድማ ክትኰኑ)፡ ንከባብያዊ ቤት-ጽሕፈት ቤተ-ክርስትያን ናይ’ቲ 
እትነብሩሉ ወይ ስርዓተ-ጥምቀት ክትወስዱሉ እትደልዩ ከባቢ ተወከሱ። ውላድኩም ከተጠምቑ ምስእትደልዩ 
ከተተግብርዎ ዝግባእ ኣገባብ እውን እዚ ኣቐዲሙ ዝተጠቕሰ እዩ። ስርዓተ-ጥምቀት ህጻን ክፍጸም እንተዀይኑ፡ ወለዲ 
ወይ እቶም ነቲ ህጻን ናይ ወላዲ ሓላፍነት ወሲዶም ዝኣልይዎ ሰባት፡ እዚ ስርዓት እዚ ንኽፍጸም ኪሰማምዑ ይግባእ።  
 
ኣብ ቤተ-ክርስትያን ሃገረ-ሽወደን፡ ዕድሚኦም ንዓቕሚ ሰብ ዝኣኸለ ሰባት ናይ ጥምቀት ስርዓት ቅድሚ ምውሳዶም 
ትምህርቲ ይወሃቦም እዩ። ንዝጥመቑ ህጻናት ግን፡ እዚ ትምህርቲ እዚ ጕብዝ ምስ በሉ እዩ ድሒሩ ዝወሃቦም። ንኣብነት፡ 
ንትህድስቲ ክዳለዉ እንከለዉ። ኩላቶም ስርዓተ-ጥምቀት ዝወሰዱ ህጻናት፡ ኣብ ኩሎም እቶም ብከባብያዊ ቤት-ጽሕፈት 
ቤተ-ክርስትያን ዝስርዑ ንጥፈታትን መደባትን ዕዱማት እዮም፤ ንትህድስቲ ሕጹያት ክዀኑ እውን ዕድል ኣለዎም።  
 
ስርዓተ-ጥምቀት ኣባላት ቤተ-ክርስትያን ሃገረ-ሽወደን እትዀኑሉ ቅድመ-ኵነት ብምዃኑ፡ እቶም ኣባላት ቤተ-ክርስትያን 
ንምዃኑ ሕቶ ዘቕርቡ ሰባት ቅድሚ ሕጂ ስርዓተ-ጥምቀት ከምዝወሰዱ ወይ ንኽጥመቑ ፍቓደኛታት ምዃኖም ከነረጋግጽ 
የድልየና። እቶም ክሳብ ሕጂ ከይተጠመቑ ዝጸንሑ “ስርዓተ-ጥምቀት ድሕሪ መሳዶም” ጥራይ እዮም ኣባላት ክዃኑ 
ዝኽእሉ። እዚ ድማ ዕድሚኦም ንዓቕሚ ሰብ ንዝኣኸለ ሰባት ኰነ ንህጻናት ዝምልከት እዩ።   
 
ስርዓተ-ጥምቀት ድሮ ዝወሰድኩም ምስእትዀኑ  
ቤተ-ክርስትያን ሃገረ-ሽወደን ንኹላቶም ብጽሩይ ማይን ብስም ኣቦን ወዲን መንፈስ-ቅዱስን ዝተፈጸሙ ስርዓታት 
ጥምቀት ትቕበል። እምበኣርከስ ኣብ ካልኦት ኣብያተ-ክርስትያናት ዝተጠምቁ ሰባት፡ ኣባላት ንምዃን ዳግማይ ኣብ ቤተ-
ክርስትያን ሃገረ-ሽወደን ክጥመቑ ኣየድልዮምን እዩ። ስለዚ፡ ነቲ ኣብ ጥቓኹም ዝርከብ ከባብያዊ ቤት-ጽሕፈት ቤተ-
ክርስትያን ንስኹም ወይ ደቅኹም ኣባላት ክትኰኑ ከምእትደልዩ ምሕባር ጥራይ ኣኻሊ እዩ። ስርዓተ-ጥምቀት 
ከምዝወስድኩም ዘረጋግጽ ወረቐት ምስክር ይኹን ካልእ ተማሳሳሊ ሰነድ ምስዝህሉ ከኣ ምሳኹም እንተተማላእኩሞ 
ጽቡቕ እዩ።  
 
ገለ ኣብያተ-ክርስትያናት ምስ ቤተ-ክርስትያን ሃገረ-ሽወደን ጥቡቕ ምትእስሳር ስለዘለወን፡ ምሳታተን “ምሉእ ሕብረት” 
እዩ ዘለና። እዚ ነተን ኣባላት ዓለምለኻዊ ሉተራዊ ፈደረሽን ዝዀና ወንጌላውያን-ሉተራውያን ኣብያተ-ክርስትያናት 
ዝምልከት እዩ። ብዘይካ’ዚ ንገለ ካልኦት ምስ ቤተ-ክርስትያን ሃገረ-ሽወደን ፍሉይ ሕብረታዊ ስምምዕ ዘለወን ኣብያተ-
ክርስትያናት እውን ይምልከት። ኣብ ሓንቲ ካብ’ዘን ኣብያተ-ክርስትያናት ስርዓተ-ጥምቀት ዝወሰድኩም ምስእትዀኑ፡ 
እቲ ክትገብርዎ ዘድልየኩም ነገር ንቤተ-ክርስትያን ሃገረ-ሽወደን ኣባላታ ክትኰኑ ከምእትደልዩ ሓበሬታ ምሃባ ጥራይ 
እዩ። ገና ኣባላት ናይ’ታ ዝተጠመቕኩሙላ ቤተ-ክርስትያን ኴንኩም ክትቅጽሉ ምስእትደልዩ ድማ፡ ልክዕ ከም ኣባላት 
ቤተ-ክርስትያንና ኴንኩም ኣብ ስርዓታትና (ከም ትህድስቲ፡ መርዓን ቀብርን ኣብ ዝኣመሰሉ) ክትሳተፉ ቅቡላት 
ኢኹም።  እዚ ኰይኑ ግን ኣባላት ቤተ-ክርስትያን ሃገረ-ሽወደን ክሳብ ዘይኰንኩም ኣብ ናይ ቤተ-ክርስትያን ምርጫ 
ክትምረጹ ኰነ ክትመርጹ ኣይትኽእሉን ኢኹም።  
 
ብዛዕባ’ተን ምስ ቤተ-ክርስትያን ሃገረ-ሽወደን ምትእስሳር ዘለወን ኣብያተ-ክርስትያን ኣብ’ዚ ብምጥዋቕ ተወሳኺ ትሕዝቶ 
ከተንብቡ ትኽእሉ (መኽፈቲ መስመር)። 
 
ካብ’ዘን ኣብ ላዕሊ ዝተጠቕሳ ኣብያተ-ክርስትያናት ወጻኢ ስርዓተ-ጥምቀት ዝወሰድኩም ምስእትዀኑ’ሞ፡ እምነትኩም 
ብምቕያር ኣባላት ቤተ-ክርስትያን ሃገረ-ሽወደን ክትኰኑ ድልየት ምስዝህልወኩም፡ ኣባላት ቅድሚ ምዃንኩም ምስ 
እምነትን ባህልን ቤተ-ክርስትያን ሃገረ-ሽወደን ከነላልየኩም ንደሊ። ድሕር’ዚ፡ እቲ ንዝጥመቑ ኣባላትና ዝወሃብ ዓይነት 

መንፈሳዊ ትምህርቲ ኪወሃበኩም እዩ። ከም ንቡር፡ እዚ ትምህርቲ እዚ ምስ’ቲ ቅድሚ ሕጂ እትኽተልዎ ዝነበርኩም 
ስርዓት ቤተ-ክርስትያን ኰነ ምስ’ቲ ወሲድኩሞ ዝጸናሕኩም ናይ ሕቶን-መልስን ትምህርቲ ዝጠዓዓም ክኸውን እዩ። 
ድልየትኩም ኣባላት ናይ’ታ መበቆላዊት ቤተ-ክርስትያንኩም ኴንኩም ክትቅጽሉ ምስዝኸውን’ሞ፡ እቲ ኣብ ጥቓኹም 
ዝርከብ ጨንፈር ምምሕዳር ቤተ-ክርስትያን ኣበይ ከምዝርከብ ምስዘይትፈልጡ፡ ካብ ቤት-ጽሕፈት ምምሕዳር ቤተ-
ክርስትያን ሃገረ-ሽወደን ሓገዝ ክትረኽቡ ወይ ን ���� ������� ���-���� ክትውከሱ ትኽእሉ 
ኢኹም።  
 
 
 
ኣባላት ክትኰኑ ምስእትደልዩ ነቲ ኣብ ጥቓኹም ዝርከብ ጨንፈር ምምሕዳር ቤተ-ክርስትያን ተወከሱ  
ንሓደ ካብ ሽማግለታት ቤተ-ክርስትያን ከተዛራርቡ እውን ትኽእሉ ኢኹም።  
 
ነቲ እተመዝገብኩሙሉ ከባብያዊ ጨንፈር ምምሕዳር ቤተ-ክርስትያን ኣብ’ዚ ክትረኽብዎ ትኽእሉ፦ 
www.svenskakyrkan.se/sokforsamling 
ከም ኣባላት መጠን እትኸፍልዎ “ክፍሊት ቤተ-ክርስትያን” ተባሂሉ ዝፍለጥ ዓይነት ገንዘባዊ ኣበርክቶ ኪህሉ እዩ። 
መጠን ናይ’ዚ ክፍሊት እዚ ኣብ ክልተ ረቛሒታት ዝምርኮስ እዩ፦ መጠን ኣታዊኹምን እቲ ከም ኣባላቱ ሓቚፍኩም 
ዝርከብ ከባብያዊ ምምሕዳር ቤተ-ክርስትያንን። እዚ ናይ ቤተ-ክርስትያን ክፍሊት እዚ ትካል ግብርን ቀረጽን ሃገረ-
ሽወደን እዩ ዝቈጻጸሮ።   
 
ኣብ ህዝባዊ መዝገብ ናይ’ዛ ሃገር ዘይሰፈሩ፡ ዜጋታት ሽወደን ዘይኰኑ ወይ ነበርቲ ሽወደን ዘይኰኑ ሰባት፡ ኣባላት 
ንምዃን ዕድል ኣለዎም። ‘ኣበየናይ ከባብያዊ ምምሕዳር ቤተ-ክርስትያን’ ይምደቡ ብዝብል ሕቶ ግን ፍሉያት ሕጋጋት 
ኣለዉዎ። እዚ፡ ንኣብነት፡ ንሓተትቲ ዕቝባ ዚምልከት ክኸውን ይኽእል። እዚ “ኣብ ክሊ ግዝኣት ሃገር ንዘይምደባ” 
ከባብያዊ ምምሕዳር ቤተ-ክርስትያናት እውን ዝምልከት እዩ። ኣባላት ናይ’ዘን ከም’ዚኣተን ዝኣመሰላ ሕብረታት 
ምስእትዀኑ’ሞ ኣባላት ክትኰኑ ምስእትደልዩ፡ ምስ ዝዀነ ይኹን ቤት-ጽሕፈት ምምሕዳር  ቤተ-ክርስትያን ናይ ሃገረ 
ሽወደን ተራኸቡ። ድሕር’ዚ ንሳቶም ምስ’ቲ ዝምልከቶ ኣካል ከራኽቡኹም እዮም።  
 
ከም ሓድሽ ኣባልና መጠን እንቋዕ ብደሓን መጻእካ/ኪ ክንብል ንደሊ!  

http://www.svenskakyrkan.se/sokforsamling

